
Strong Dring—?Bambae Yu Mekem Wanem?

!STOP
MO
TINGTING!

s

1 Yu stap long wan lafet mo
yu luk samfala we oli yangfala
tumas be oli stap dring strong
dring.

?Bambae yu mekem wanem?

BAEBOL I TALEM SE: “Man we i gat gudfala tingting i save luksave we trabol i stap kam,
nao i save ronwe long hem, be man we i no save tingting gud,
hem i save letem trabol i kam, i kasem hem, we biaen
i sore from.”—Ol Proveb 22:3.

Folem vas ya, yu traem ansa long ol
kwestin ya.

?Wanem i save hapen sipos yu stap long lafet ya?

?Olsem wanem yu save aot long lafet ya we yu no
mekem wan trabol mo ol man oli no jikim yu?

?Yu yu fraet tumas se bambae ol man oli jikim yu?

ADVAES
Mekem plan blong kolem
o sanem teks mesej long papa
mo mama blong yu sipos yu
wantem aot eli.

Samting we bambae mi mekem long wan
lafet we ol man oli stap dring bitim mak:

!STOP
MO
TINGTING!

2 Wan man i stap traem fosem
yu blong dring.

?Bambae yu mekem wanem?

BAEBOL I TALEM SE: “Yufala i slef blong [man] we yufala i obei long hem.”—Rom 6:16.

Folem vas ya, yu traem ansa long ol
kwestin ya.

?Wanem i save hapen sipos yu no holem strong long
toktok blong yu?

?Olsem wanem fasin ya blong stanap strong i save
halpem yu blong blokem ol fren we oli stap fosem
yu blong dring?

ADVAES
Yu rere gud from samting we bambae
yu talem. Brianna i talem se: “Samting
we mi stap talem oltaem se, ‘No, i no
naoia.’ Hemia i stopem ol man, mo oli
no moa kam askem mi bakegen.”

Samting we bambae mi talem sipos wan
man i traem fosem mi blong dring:

!STOP
MO
TINGTING!

3 Yu folem ol fren i go long wan lafet mo yu
faenemaot se draeva blong trak i dring.

?Bambae yu mekem wanem?

BAEBOL I TALEM SE: “Sipos man i go joen long ol waes man, bambae hem i save
kam waes, be sipos hem i go mekem fren wetem ol man we
oli no gat hed, bambae hem i spolem hem nomo.”
—Ol Proveb 13:20.

Folem vas ya, yu traem ansa long ol
kwestin ya.

?Wanem i save hapen sipos yu letem draeva ya
i karem yu i go long haos?

?Wanem sam narafala rod we yu save folem?

?Olsem wanem ol fasin blong yu oli save halpem
draeva ya mo ol narafala?

ADVAES
Yu no mas go long wan ples we
i mekem se yu folem wan draeva we
yu no save hem. Oltaem yu mas gat
wan plan blong wan narafala trak
i kam, sipos i gat problem.

Samting we bambae mi mekem sipos draeva
blong trak i dring:

